
VIJON PROCESI ADMINISTRATIV I VLERËSIMIT TË
APLIKIMEVE PËR SKEMËN KOMBËTARE TË

INVESTIMEVE NË BUJQËSI 2024

Në kuadër të thirrjes për Skemën Kombëtare të
Investimeve në Bujqësi për vitin 2024, 403 aplikantë
kanë dorëzuar pranë AZHBR kërkesat për mbështetje në
zhvillimin e aktiviteteve bujqësore dhe blegtorale. AZHBR
vijon procesin e shqyrtimit dhe vlerësimit administrativ
të aplikimeve, në përputhje me kriteret e përcaktuara,
për të siguruar mbështetje të qëndrueshme dhe
efektive për zhvillimin e sektorit bujqësor dhe blegtoral
në Shqipëri.

VIJON DISBURSIMI I SKEMËS KOMBËTARE
TË MBËSHTETJES NË BUJQËSI 2024

AZHBR vijon disbursimin e Skemës Kombëtare të
Mbështetjes në Bujqësi 2024, ku deri më tani janë
financuar 66,872 fermerë me një fond prej 2,57 miliard
lekësh. Në Skemën Kombëtare 2024 ofrohet
mbështetje për: tufën bazë të matrikulluar (gjedhë
dhe të imta), bletarinë, fermat organike, certifikimi
Global Gap, fara- fidanë dhe inpute të tjera, bimët
mjekësore - aromatike, si edhe mbështetje me naftë
për punimet e mekanizuara në bujqësi për kultura të
ndryshme bujqësore. 

AGJENCIA PËR ZHVILLIM BUJQËSOR DHE RURAL

MARRËVESHJE BASHKËPUNIMI MES AZHBR DHE
AGJENCISË KOMBËTARE TË PAGESAVE TË LITUANISË

Drejtoresha e Përgjithshme AZHBR, znj. Ardita Kuçi, mirëpriti në
takim Drejtorin e Përgjithshëm të Agjencisë Kombëtare të
Pagesave të Lituanisë z. Fortunatas Dirgincius dhe Zëvendës
Drejtorin e Përgjithshëm, z. Tomas Orlickas.
Takimi u fokusua në shkëmbimin e përvojave dhe ekspertizës për
identifikimin dhe parandalimin e risqeve, një komponent kyç për
menaxhimin efektiv dhe të qëndrueshëm të fondeve të BE të
dedikuara për sektorin e bujqësisë Në përfundim, palët
nënshkruan një marrëveshje bashkëpunimi që synon zhvillimin e
aktiviteteve të përbashkëta, përfshirë shkëmbimin e ekspertizës,
organizimin e seminareve, trajnimeve dhe vizitave studimore. Kjo
marrëveshje përfaqëson një hap të rëndësishëm drejt rritjes së
kapaciteteve institucionale dhe forcimit të bashkëpunimit
ndërinstitucional për të siguruar administrimin efektiv të fondeve
që mbështesin zhvillimin e qëndrueshëm të bujqësisë.

Në kuadër të procesit negociues të Shqipërisë për Klasterin 5: Burimet, Bujqësia dhe
Kohezioni, me fokus në Kapitullin 11: Bujqësia dhe Zhvillimi Rural, Drejtoresha e
Përgjithshme e AZHBR, znj. Ardita Kuçi, mirëpriti në takim Zv. Drejtorin e Përgjithshëm të
Agjencisë së Pagesave të Kroacisë, z. Sasa Bukovac së bashku me ekspertë të
kontraktuar nga GIZ. Ky takim theksoi rëndësinë e bashkëpunimit me homologët
kroatë, si një shembull i suksesshëm i adaptimit të politikave evropiane, duke përfshirë
gjithashtu angazhimin aktiv të stafit të AZHBR në këtë proces. Përvoja e shkëmbyer dhe
diskutimet teknike do të shërbejnë për përmirësimin e mëtejshëm të kapaciteteve
institucionale në mbështetje të zhvillimit rural të qëndrueshëm.

TAKIM ME ZV. DREJTORIN E PËRGJITHSHËM TË AGJENCISË SË PAGESAVE TË KROACISË 


